
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২০
আনন্দ-তুফান।




আরতি।[১]


পালিত হইয়া যথা বায়সের বাসে,—

কর্ম্মদোষে—পিক-শিশু,

যবে জ্ঞান লভি’ ডাকে কুহুরবে,

শঙ্কা বড় উপজে তাহার।

বস্তুতও কাক-কুল হেরি’ এ ঘটনা,

বড় জ্বালা দেয় তারে ধরি’।

অবশেষে দেয় দূরে ফেলি, বাসা হ’তে—

যতদূর সামর্থ্য তা’দের।

আহা, তেমতি তোমারে ছাড়ি’ তারা!

মায়াবিনী বায়সীর বাসা—এই সংসার-নিবাসে,

কর্ম্মদোষে আসিয়াছি আমি।

যবে ছিল শিশুকাল,

পারি নাই ডাকিতে তোমারে;

শুনি নাই তবে, কি ব’লে ডাকিব মা তোমায়!

ক্রমে কাল-চক্র ঘুরিল যখন,

শক্তি আসি’, জ্ঞানরূপে, পশিল শরীরে,

হেরিলাম ‘মায়ার’ সংসার,—

